
 

Ou ka bezwen renouvle ITIN ou genyen ki ekspire a 

Ki sa yon Nimewo Idantifikasyon Endividyèl pou Kontribiyab (ITIN) ye? 
ITIN se nimewo tretman enpo ki soti nan IRS ke ou menm, mari oswa madanm ou, oswa moun ki sou 
kont ou dwe itilize pou fè yon deklarasyon enpo nan peyi Etazini si ou pa elijib pou yon Nimewo Sekirite 
Sosyal. 
 
Poukisa ITIN mwen an ka ekspire? 
Gen twa rezon yon ITIN ka ekspire nan fen ane sa a: 

• Si ou pa te itilize ITIN ou an sou yon deklarasyon enpo nan peyi Etazini omwen yon fwa nan 
ane fiskal 2017, 2018 oswa 2019 oswa…. 

• Si ITIN ou an gen chif nan mitan li ki se 88 (Pa egzanp: 9NN-88-NNNN) oswa… 

•  Si ITIN ou an gen chig nan mitan li ki se 90, 91, 92, 94, 95, 96, 97, 98 oswa  99, te distribye 
avan 2013 epi li pako renouvle toujou. 

 
Èske IRS ap fè mwen konnen si ITIN mwen an ap ekspire? 
IRS ap fè ou konnen pa lapòs nan yon lèt ki rele (Avi CP-48) kote li pral di ou gen yon ITIN nan 
deklarasyon enpo ou ki petèt ap ekspire si ou te fè deklarasyon enpo nan Etazini nan twa dènye ane 
ki sot pase yo epi ou te itilize yon ITIN (jan nou esplike anwo a) pou ou menm, mari oswa madanm ou, 

oswa moun ki sou kont ou. Ale sou paj Kesyon Moun Poze Souvan Sou ITIN (an Anglè) pou plis 
enfòmansyon. 
 
IRS p ap fè ou konnen dirèkteman si ITIN ou an pa te ekri nan deklarasyon enpo ou an nan peyi Etazini 
omwen yon fwa nan twa dènye ane fiskal ki sot pase yo. 
 
Èske mwen bezwen renouvle ITIN mwen an? 
Ou bezwen renouvle sèlman yon ITIN ki ap ekspire si li ap fè pati yon deklarasyon enpo Ozetazini 
oswa yon demann pou ranbouse ou ke ou konte depoze an 2021. Tcheke zouti ki nan Asistan pou 
Taks Entèraktif  (an Anglè) sou sit IRS.gov ki ka ede ou detèmine si ou oblije fè yon deklarasyon enpo.  
 
Si ou genyen oswa ou kalifye pou yon nimewo Sekirite Sosyal, pinga ou renouvle ITIN ou an. Ou pa 
ka genyen yon ITIN ak yon SSN (Nimewo Sekirite Sosyal) an menm tan. 
 
Kijan pou mwen renouvle ITIN mwen an ki ekspire? 
Si ou bezwen fè yon deklarasyon enpo Etazini an 2021 epi ITIN ou an ap  ekspire, ou dwe kòmanse 
pwosesis renouvèlman an imedyatman. Ou ta dwe soumèt Fòm W-7 (an Anglè), ki se Aplikasyon pou 
Nimewo Idantifikasyon Endividyèl IRS pou Kontribiyab, ak tout dokiman idantifikasyon yo mande yo 
jan sa dekri nan enstriksyon yo. Tout manm fanmi ka soumèt yon Fòm W-7 an menm tan si omwen 
youn nan ITIN manm fanmi ou yo gen chif nan mitan li ki se youn nan chif nou mansyone anwo a. 
 
Kisa ki ap pase si mwen pa renouvle ITIN mwen an ki ekspire?  
Ou sèlman bezwen renouvle ITIN ou an si ou bezwen fè yon deklarasyon enpo Etazini an 2021. Si ou 
pa renouvle ITIN ou epi ou fè deklarasyon enpo nan Etazini ak ITIN ki ekspire a, ka genyen reta nan 
tretman dosye deklarasyon enpo ou a.  
 
Èske mwen bezwen  renouvle si m ap viv deyò Etazini ? 
Wi. Si ou bezwen fè deklarasyon enpo nan Etazini an 2021. Mari, madanm, ak depandan k ap viv deyò 
Etazini yo pa ka renouvle davans. Yo ka renouvle ITIN yo sèlman lè yo depoze yon deklarasyon taks 
endividyèl, oswa yon lòt  moun depoze yon deklarasyon taks sou revni endividyèl ki reklame yo pou 
yon avantaj taks pèmisib (tankou yon paran depandan ki kalifye kòm kontribyab prensipal ki reklame 
estati moun ki antèt k ap la lè y ap fil). Nan ka sa yo, yo dwe atache yon deklarasyon enpo federal ak 
aplikasyon pou renouvèlman W-7 yo a. 

 
 
Pou plis enfòmasyon, ale sou IRS.gov/ITIN. 

https://www.irs.gov/individuals/itin-expiration-faqs
https://www.irs.gov/help/ita
https://www.irs.gov/help/ita
https://www.irs.gov/forms-pubs/about-form-w7
https://www.irs.gov/individuals/individual-taxpayer-identification-number-itin

